
AA.Nr.03/2024

GJYKATA E APELIT E KOSOVES - Departamenti pér Céshtje Administrative, né
kolegjin e pérbéré nga gjyqtarét: Ramiz Kugi kryetar, Delushe Halimi dhe Hajriz Hoti anétarg,
né konfliktin administrativ té paditésit - propozuesit G... G... nga Peja, kundér té
paditurés/kundérpropozueses Ministria e Drejtésisé, me baza juridike anulim i njoftimit pér
shpalljen publike pér dhénien e provimit pér noteriné me propozim pér shtyrjen e ekzekutimit té
té njéjtit, duke vendosur lidhur me ankesén e paditésit - propozuesit, kundér aktvendimit té
Gjykatés Themelore né Prishtiné - Departamenti pér Céshtje Administrative, A.nr.1015/2023, té
datés 06.12.2023, né seancén e kolegjit té mbajtur me daté 09.01.2024, mori kété:

AKTVENDIM

Refuzohet si e pa bazuar ankesa e paditésit - propozuesit G... G... nga Peja, ndérsa
aktvendimi i Gjykatés Themelore né Prishtiné - Departamenti pér Céshtje Administrative,
A.nr.1015/2023, i datés 06.12.2023, vértetohet.

Arsyetim

Me aktvendimin e Gjykatés Themelore né Prishtiné - Departamenti pér Céshtje
Administrative, A.nr.1015/2023, té datés 06.12.2023, é&shté hedhé poshté si i palejueshém,
propozimi i paditésit - propozuesit G... G... nga Peja, me té cilin ka kérkuar qé té shtyhet
ekzekutimi i shpalljes publike pér dhénien e provimit té noterisé i dt.01.11.2023, derisa té merret
vendim i plotfugishém gjygésor sipas padisé sé ushtruar né gjykaté, lidhur me keté ¢éshtje.

Kundér kétij aktvendimi né afatin ligjor ka ushtruar ankesé paditési - propozuesi G... G...
nga Peja, pér shkak té shkeljes sé dispozitave té procedurés, konstatimit té gabuar apo jo té ploté
té gjendjes faktike dhe zbatimit té gabuar té sé drejtés materiale. Me propozim gé Gjykata e
Apelit e Kosovés té ndryshoj aktvendimin e gjykatés sé shkallés sé paré dhe té vendoset gé té
shtyhet ekzekutimi i shpalljes publike pér Dhénien e Provimit té Noterisé té datés 01.11.2023 té

1(4)



2024:001852

Numri i léndés: 2023:120734
Daté: 10.01.2024
Numri i dokumentit: 05173422

Ministrisé sé Drejtésisé sé Republikés sé Kosovés deri né vendimin definitiv té késaj ¢céshtje
gjyqésore administrative apo gé i njéjti té anulohet dhe gjykatés sé shkallés sé paré ti kthehet né
rivendosje.

Gjykata e Apelit shqyrtoi shkresat e léndés, aktvendimin e ankimuar, pretendimet
ankimore dhe pas vlerésimit té tyre né kuptim té nenit 49 té Ligjit pér Konfliktin Administrativ
(LKA), lidhur me nenin 194 té Ligjit pér Procedurén Kontestimore (LPK), té aplikueshém sipas
nenit 63 té LKA-sé, gjeti se:

Ankesa éshté e pa bazuar.

Nga shkresat e 1éndés rezulton se Gjykata e shkallés sé paré pas shqyrtimit paraprak té
propozimit, ka gjetur se kérkesa e paditésit pér shtyrjen e ekzekutimit t& vendimit, éshté jo e
ploté dhe jo e rrequllt, nuk éshté precizuar sakté kérkesa pér shtyrje e cilit vendimi pérfundimtaré
né proceduré administrative béhet fjalé. Andaj, gjykata e shkallés sé paré me aktvendimin e datén
21.11.2023, ka kérkuar nga propozuesi gé ta precizojé sakté kérkesén pér shtyrje té ekzekutimit
té vendimit, duke theksuar se ekzekutimi i cilit vendim kérkon té shtyhet, sepse né kété proceduré
gjykata e shqyrton ligjshmériné e vendimit pérfundimtaré né proceduré administrative.
Propozuesi me daté 04.12.2023, né gjykatén e shkallés sé paré ka dorézuar parashtresén pér
precizimin dhe plotésimin e kérkesés pér shtyrjen e ekzekutimit, duke theksuar se, kérkon nga
gjykata e shkallés sé paré shtyrjen e ekzekutimit té shpalljes publike pér dhénien e provimit té
noterisé, té publikuar me datén 01.11.2023, derisa té merret vendimi i plotfugishém gjyqgésoré
sipas padisé sé ushtruar né Gjykaté, lidhur me kété céshtje. Gjykata e shkallés sé paré pasi e
shqyrtoi lejueshmériné e propozimit té parashtruar, dhe pas shqyrtimit té sé njéjtés dhe shkresave
tjera té 1éndés ka konstatuar se, propozimi i propozuesit, pér shtyrjen e ekzekutimit té vendimit,
éshté i palejuar. Andaj, pér té vendosur lidhur me propozimin si mé larté, gjykata e shkallés sé
paré iu referua nenit 22 par.2 e 6 té Ligjit pér Konfliktet Administrative. Gjykata e shkallés sé
paré pér té vlerésuar ligjshmériné e propozimit pér shtyrje té konkursit, pérkatésisht shpalljes
publike, i’u referua dhe nenit 13 t&€ LKA-S&, né té cilén dispozité éshté pércaktuar: 1. Konflikti
administrativ. mund té fillojé vetém kundér aktit administrativ t& nxjerré né procedurén
administrative né shkallé té dyté. 2. Konflikti administrativ mund té fillohet edhe kundér aktit
administrativ té shkallés sé paré, kundér té cilit né procedurén administrative ankimi nuk éshté i
lejuar. Neni 14 Konflikti administrativ mund té fillojé edhe kur organi kompetent nuk ka nxjerré
akt pérkatés administrativ sipas kérkesés ose ankesés sé palés, nén kushtet e parashikuara me
kété ligj . Késhtu né rastin konkret propozuesi mund té kérkojné shtyrjen e ekzekutimit té
vendimit pérfundimtar apo vendimit té shkallés sé paré né rast té heshtjes administrative por jo
dhe shtyrjen e konkursit té datés 01.11.2023, megé konkursi nuk éshté akt administrativ lidhur
me té cilin mund té iniciohet konflikti administrativ dhe pér té cilén mund té kérkohet shtyrja e
ekzekutimit té tij né kuptim té nenit 13 paragraf, 1 dhe 2 dhe 14 té Ligjit t&¢ Konflikteve
Administrative (LKA-sé).

Sepse me dispozitén e nenit 22 par.2 té Ligjit pér Konfliktet Administrative, pércaktohet

se: “Me kérkesén e paditésit, organi, akti i té cilit ekzekutohet, gjegjésisht organi gé éshté
kompetent pér ekzekutim, mund ta shtyjé ekzekutimin deri né vendimin definitiv gjygésor, nése

ekzekutimi do t’i sillte dém paditésit, i cili véshtiré do té riparohej, kurse shtyrja nuk éshté né
kundérshtim me interesin publik, e as gé shtyrja do t'i sillte ndonjé dém té madh palés
kundérshtare, pérkatésisht personit té interesuar”. Ndérsa me dispozitén e nenit 13 té té njéjtit
Ligj, pércaktohet se “1. Konflikti administrativ mund té fillojé vetém kundér aktit administrativ
té nxjerré né procedurén administrative né shkallé té dyté. 2. Konflikti administrativ mund té
fillohet edhe kundér aktit administrativ té shkallés sé paré, kundér té cilit né procedurén
administrative ankimi nuk éshté i lejuar”. Kurse me nenin 15 par.1 té t€ njéjtit ligj, pércaktohet
se: “1. Konflikti administrativ nuk mund té zhvillohet: 1.1. kundér akteve té nxjerra né céshtjet,
né té cilat éshté siguruar mbrojtja gjygésore jashté konfliktit administrativ; 1.2. kundér akteve
té nxjerra né ¢éshtjet rreth té cilave, sipas dispozités sé ligjit nuk mund té zhvillohet konflikti
administrativ; 1.3. kundér akteve administrative, gé pérbéjné njé detyrim té pérgjithshém, té
nxjerra nga organet e administratés, pérveg kur ato cenojné té drejtat e ligjshme té paléve”.

Duke u bazuar né kéto dispozita ligjore té lartcekura, Gjykata Themelore né Prishtiné-
Departamenti pér Céshtje Administrative, me té drejté e ka hedhé poshté propozimin e paditésit
- propozuesit né kété céshtje juridiko-administrative si té palejuar. Ngase nuk ka paraqgitur padi
me kérkesé pér shtyrje té ekzekutimit kundér aktit administrativ pérfundimtar, meqgé njoftimi pér
shpalljen publike pér dhénien e provimit pér noteriné nuk éshté akt i formés sé preré pér té cilin
mund té kérkohet shtyrja e ekzekutimit té tij, né kuptim té nenit 13 paragraf, 1 dhe 2 i Ligjit té
Konflikteve Administrative. Sepse edhe me nenin 17 par.1 té Ligjit Nr.06/L-054 pér Gjykatat,
pércaktohet se “Departamenti pér Céshtje Administrative 1 Gjykaté€s Themelore né Prishting,
gjykon dhe vendos né konfliktet administrative sipas padive kundér akteve administrative
pérfundimtare, dhe pér ¢éshtjet e tjera t€ pércaktuar me ligj”.

Pra, né kété rast vérehet se kérkesa e paditésit - propozuesit nuk mund té jeté objekt
shqyrtimi né procedurén e konfliktit administrativ, pér faktin se vendimi i té paditurés i goditur
me padi nuk éshté akt pérfundimtar né procedurén administrative. Prandaj, né kété rast paditési-
propozuesi ka mundur gé té kérkoj shtyrjen e ekzekutimit té vendimit pérfundimtar té siguruar
me ankesé né kété proceduré, por jo shtyrjen e ekzekutimin té procesit té shpalljes sé dhénies sé
provimit té noterisé si dhe anulimin e té njéjtit proces te shpalljes sé provimit té noterisé te
publikuar me datén 01.11.2023 nga Qeveria e Republikés sé Kosovés - Ministria e Drejtésiseé.
Andaj, té gjitha pretendimet ankimore té paditésit — propozuesit, pér anulimin e njoftimit pér
shpalljen publike pér dhénien e provimit pér noteriné me propozim pér shtyrjen e ekzekutimit té
té njéjtit, kolegji i késaj gjykate i konsideron té pa bazuara dhe pa ndikim pér vendosje ndryshe
té késaj céshtje juridiko-administrative. Sepse, aktvendimi i ankimuar i gjykatés sé shkallés sé
paré éshté i garté dhe i kuptueshém, si dhe pérmban arsye té mjaftueshme pér faktet vendimtare
té cilat i pranon edhe kjo gjykaté. Andaj, ankesa e paditésit-propozuesit u refuzua si e pa bazuar,
ndérsa aktvendimi i ankimuar u vértetua si i drejté dhe i ligjshém.

Kolegji i Gjykatés sé Apelit, vleréson té drejté kété géndrim juridik té dhéné né

aktvendimin e ankimuar, ngase vendimi éshté marré duke respektuar dispozitat ligjore dhe
procedurale té parapara me Ligjin pér Konfliktet Administrative.

Nga sa u tha mé larté, kolegji vleréson se jané plotésuar kushtet ligjore nga neni 209 pika
b) té LPK-sé dhe nenit 63 té LKA-sé, pér té vendosur si né dispozitiv té kétij aktvendimi.

GJYKATA E APELIT E KOSOVES NE PRISHTINE
AA.Nr.03/2024, me daté 09.01.2024

Kryetari i kolegjit,
Ramiz Kugqi

